
Bakwena Ba Mogopa ba amogela ka boitumelo matsapaaa
tserweng ke ba lefapha la Dimenerala le Energy mo
porofenseng ya Bokone Bophirima(Mineral Resources &
Energy (North West), go rarabolola bothata jwa tsamaiso e e
seng ka fa molaong.

Lefaphala Dimenerala le Energy (Lefapha), le epile pitso ka
labotlhano la 09 Seetebosigo 2023; kwa kantorong ya
bona e e kwa Rustenburg ka maikaelolo a go tsereganya
ngangisano magareng ga Glencore (Rhovan) e e leng mo
motseng wa Bethanie, le Bakwena Ba Mogopa
Community Development Foundation (BBM-CDF).

Ngangisano magareng ga Glencore le BBBM-CDF e
tsogile ngwagatlola (2022) mo kgweding ya Diphalane; fa
BBM-CDF e dira kopo mo go Glencore; gore ba rerisane le
morafe wa Bakwena Ba Mogopa ka ditlhokego tsa morafe
tse di tshwanetseng go rulagangwa ka tsamaiso ya
semolao Mineral and Petroleum Resorces Development
Act 28 of 2002 (MPRDA); gore ditlhokego tsa morafe, di tle
di kwalwe mo tokomaneng ya Social Labour Plan (SLP) ya
bone (4th) e tshwanetseng go rulagangwa le tsamaiso ya
dingwaga tse di tla simololang ka ngwaga wa 2023-2027.
Kgang e retetse fa Glencore e latolela BBM-CDF gore kopo
e ntsengjalo,ga e maleba ka fabona ba setse ba dirile se.

Ka jalo, BBM-CDF e ile ya bona gole matshwanedi gore ba
kope ba Lefapha go tsereganya bothatajo.

Lefapha le ne le emetswe ke borre; Phumudzo Nethwadzi
(Regional Manager) le Fhedzisani Muthindivhane
(Assistant Director Social and Labour Plan), ba ba ileng ba
tsaya tshweetso ya go laletsa Kgosikgolo ya Bakwena Ba
Mogopa; Reneilwe Tebogo Motheo Mamogale go tla
pitsong; ele ka maikaelelo a gore BBM-CDF e bege
phatlhalatsa bothata bo ba amaneng le bona; Glencore e
tlhalose sentle dintlha mabapi le bothata jo; le gore
Kgosikgolo a thuse go rarabolola bothata jo. Glencore e ne
ya laletsa Makanselara a Mmasepala wa Rustenburg (ward
29 & 30), Serobe, le Bakwena Ba Mogopa Traditional
Council (BBMTC) go tla pitsong e.

Batla-pitsong ene ele Baemedi go tswa kwa BBM-CDF,
Glencore, Kgosikgolo ya Bakwena Ba Mogopa, Serobe, le
Lefapha.

“Mabogo dinku a thebana...”



Phumudzo Nethwadzi (Regional Manager: DMRE (NW)

Go rulaganya, le go epa pitso le
morafe go reetsa ditlhokego
tsa ona mabapi le Social
Labour Plan ya bone (4th); ke
maikarabelo a Glencore ebile
gaa tshwanela go fetisediwa
go Bakwena Ba Mogopa
Traditional Council kgotsa a
amoganwa gotlhelele” Rre
Nethwadzi o tsweletse jalo are
“tokomane ee reriwang mo
nakong ya jaanong ya SLP ya
bone, e tshwanetse ya
rerisanngwa le morafe ka
kakaretso; gore morafe o tle o
kgone go tshwaela sentle le go
lemosa Glencore ka ditlhokego
tse di maleba tsa morafe’”

Mo go rarabololeng bothata jo; lefapha le ne la kgalema
thata fa ba tlhalosa gore go matshwanedi ebile go ka fa
molaong gore Glencore e ikgolaganye le go dirisana
mmogo le morafe go tlhaloganya le go nna le kitso ka
botlalo mabapi le ditlhokego tsa morafe. Rre Nethwadzi o
kgalemile jaana are “Go rulaganya, le go epa pitso le
morafe, go reetsa ditthokego tsa ona mabapi le Social
Labour Plan ya bone (4th), ke maikarabelo a Glencore, ebile
gaa tshwanela go fetisediwa go Bakwena Ba Mogopa
Traditional Council kgotsa a amoganwa gotlhelele. Rre
Nethwadzi o tsweletse jalo are "tokomane ee reriwang mo
nakong ya jaanong ya SLP ya bone, e tshwanetse ya
rerisanngwa le morafe ka kakaretso, gore morafe o tle o
kgone go tshwaela sentle le go lemosa Glencore ka
ditlhokego tse dimaleba tsa morafe’

Kgosikgolo Mamogale, o lebogile le go amogela matsapa
a a tserweng ke BBM-CDF go emela morafe wa Bakwena
Ba Mogopa mo bothatengjo.

Kgosikgolo Reneilwe Tebogo Motheo Mamogale

Kgosi o tlhalositse fa a le motlotlo ka kgato e e tserweng ke
BBM-CDF go thusa go tokafatsa seemo sa Bagopa; o
tsweletse jalo Kgosiare “Ngongora ya gore Glencore ga ise
e rerise morafe ebile ga ba ise ba epe pitso mabapi le SLP
ya bone, e nepagetse; mme go matshwanedi gore ba dire
jalo ka fa go le ka fa molaong.” Kgosi o tlhalositse faa a
tshwenyegile thata ka tlhoka-tirisano mmogo le morafe
ga Glencore mabapi le SLP ya bone. Kgosi o tsweletse jalo
a ntsha maikutlo a gagwe jaana are...“'se ke sesupo sa
lenyatso mo go nna, le mo morafeng wa Bakwena Ba
Mogopa.'

Kgosikgolo Mamogale o tsweletse ka go leboga lefapha la
dimenerala la Bokone Bophirima ka go tsaya kgato go leka
go tsereganya le go thusa go rarabolola bothata jo bo
tlhageletseng mo tsamaisanong le ngangisano.

Mo bokhutlong; Kgosi o buile jaana are “Glencore e
tshwanetse e epe pitso le morafe go rerisana ka SLP ya
bone”. O tsweletse jalo ka go garela puo ya letsatsi fa a
itsise batla-pitsong gore ga a kitla a saena toka le tetlello
ya go dira lekwalo itshupo (laesense) e ntShwa ya Glencore
go fitlhela Glencore e dira se se ka fa molaong. Mabapi le
lefapha; Kgosi o kaeditse lefapha gore le seke la naya
Glencore toka le tetlello ya go dira lekwalo itshupo
(laesense) e ntshwa kwa ntle ga tetla le tshaeno ya gagwe.

Glencore e laetswe ke Kgosikgolo Mamogale gammogo le
lefapha la dimenerala gore e direle ka bonako go fetsa
ditherisano mabapi le SLP ya bone ebile ba epe pitso le
morafe gorerisanakayonatiroe.

Bakwena Ba Mogopa Community Bakwena Ba Mogopa
Community Development Foundation e itumelela le go leboga
DMRE mo go tsereganyeng ngangisano e. Ebile BBM-CDF e
rotloetsa Bakwena Ba Mogopa go solofela pitso go tswa go
Glencore go rerisana le morafe sentle ka SLP ya bone mo nakong
e esafediseng pelo.Bagopa, ba dule bale malala alaotswe!

Kgang e begwa ke: Bakwena Ba Mogopa Community
Development Foundation (BBM-CDF). BBM-CDF ke mokgatlho
0 o sadiring merokotso mme o tthamilwe ke maloko a morafeaa
nang le dithutego le maitemogelo a methalethale jaaka
Engineering le Botsamaisi (Management). Maikaelelo le
Maitlhomo-Magolo a BBM-CDF ke go rotloetsa le go gwetlha
barutegi ba ba tswang mo morafeng wa Bakwena Ba Mogopa ka
kakaretso go ipopa le go dirisana-mmogo go tsweletsa pele
merero ya ditlhabologo tsa morafe.

Tshedimosetso ka botlalo: https:/bakwenacdf.org.za/

Morulaganyi: Rre Thapelo Pule

Mokwaledi: Bakwena Ba Mogopa Community Development
Foundation (BBM-CDF)

